
Situaziun generala: Ina frunt
fraida ha cuntanschì las Alps ed ils
vents train dal nord-vest. Uschia
arriva pli fraida aria polara tar nus.

Oz: En la Bassa èsi fitg neblì e
bischa, per part maschadada
cun plievgia. Tranteren
poi dar scleridas. En
las muntognas: fitg
neblì e naiv. Las
temperaturas sa mo-
van enturn trais grads.
Il vent tira dal nord-vest.

Prognosa: Gievgia: L’entschatta
anc neblì en l’ost, uschiglio pil
pli sulegliv. Venderdi: neblì ed
insaquantas precipitaziuns. Cun-
fin da naiv: 500–1000 m.

0°
–2°

–2°
–5°

–2°
–4°

10°
2°

–1°
–2°

2°
0°

–4°
–5°

1°
–3°

1°
–2°

7°
1°

3°
0°

■ L’AURA DAD OZ

Ferm neblì e naiv 

En l’avegnir duai charn-bov da la Svizra puspè vegnir exportada en la
Germania. Ils davos quatter onns n’è quai betg stà pussaivel. KEYSTONE

River Rafting, restricziuns a partir da la stad 2000 per la protecziun da fauna e flora. CARICATURA G. URSCH

DAD ERWIN CADUFF

Co jeu sun pomai ord
moda. Mintgaton se-

damondel, sch’jeu vivi in-
summa el dretg mund ni
sch’jeu seigi forsa in extra-
terrester, derivonts d’in
planet primitiv che secatta
davos la glina, e hagi sco
sulet aunc buca encur-
schiu quei. Ins patratgi
inaga: Nus scrivin igl onn
2000 ed jeu sco schurna-
list haiel aunc adina buc
in handy! Nunpusseivel,
aschia zatgei. Gie gnanc in
telefon cun rispundider
buc. Jeu haiel la gagliardia
da mintgaton semplamein
buc esser contonschibels.
Na, gliez, tgei egoist.
Tschentar igl agen ruaus
sur il niebel ideal dad
adina esser cheu per tuts.
Mo jeu stoiel era pagar
persuenter. Car e bein.
Cura ch’auters seglorie-
schan cullas prestaziuns,
las capacitads e las pussei-
vladads da lur pigns in-
struments da sac, lu stoi
jeu semplamein quescher
e gliez ei dir.

Quescher stos jeu è
sch’ei vegn discurriu

da programs da televisiun.
Co vi jeu pomai segloriar
cun mes otg emetturs
dalla Tele Rätia, cura che
auters ein capavels da re-
tscheiver el medem mu-
ment 50 e dapli pro-
grams? Forsa cun in kino
privat ed ina vasta collec-
ziun da videos? Fuss natu-
ralmein schon era buca
mal. Buc il davos pervia
dallas feglias. Catschar
viaden ina cassetta cun
films animai, schar ra-
quintar la chista ina histo-
ria ed aschia haver in mu-
menet ruaus. Mu nuot da
quei. Alla moda veglia mi-
ran lezzas cudischs e min-
tgaton vegn schizun appli-
cau la metoda dils Nean-
dertalers: Bab raquenta sez

ina praula. Insumma para
lur relaziun cun quei mied
electronic empau distur-
bada. Sch’jeu mirel inaga
pli gitg ch’in quart ura ina
cuorsa da skis, lu vegn
promt la supplica: «Sas
buca tschentar giu quella
chista?» Ei aschi’in affon
insumma aunc normals,
ni ha l’educaziun disgiu
dall’entschatta enneu?

Apropos televisiun: Cu
ei vegn tschentau la

damonda dallas damon-
das: «Tgei ha’l mess da
l’aura?» stos jeu schon
puspei quescher. Leutras
sundel in immens fatalist.
La damaun mirel da finia-
stra ora e prendel sem-
plamein l’aura che vegn.
Interessant en quei con-
nex – e quei haiel fatg
persenn pliras gadas – ei
ch’jeu haiel praticamein
adina la medema aura sco
quels che han mirau las
prognosas. Mia gardaroba
ei zuar buca la pli mo-
derna, mo tuttina haiel
vestgadira che tegn fetg
cauld e da quella che tegn
meins cauld e sch’ei fa da
basegns era caultschas
cuortas. Naturalmein che
quei drova empau flexi-
bladad, mo ei reussescha
quasi adina a mi da seve-
stgir tenor l’aura e buca
tenor il temps ed era buca
tenor las prognosas.

Damai che nus essan
gest tier la gardaro-

ba: Mia ei sco getg daveras
buc il pli à jour. Encur-
schiu per propi hai jeu
quei dacuort, cura ch’jeu
sundel staus ad ina fiasta
da diplom d’enzatgi ch’jeu
enconuschel. Ver 500 per-
sunas eran presentas. Tier
ina tala fiasta vegn natu-
ralmein purtau vestgadira
da dumengias, era sche
quei ei stau in venderdis
sera. Cheu hai jeu tuttavia
buca vuliu esser in’excep-

ziun. Jeu haiel pia tratg
ora la «mondura da per-
ver» e sundel setratgs a
dies cun vestgadira empau
pli fina. La cravatta vevel
schizun pachetau en per
cass che jeu fuss il sulet
senza. Ins vul lu era buca
curdar en egl memia nega-
tiv. Mo x-in’informaziun
dalla scena da moda vevel
jeu munchentau. Naven
da grisch sur stgir grisch
tochen a ner era tut repre-
sentau e quei 499 gadas.
In sulet vev’en ina ca-
misch’alva… ed aunc mai
sundel sesentius aschi da
nuorsa nera.

Uss aunc enzatgei per
mia reputaziun: En

fatschenta haiel secape-
scha access agl internet e
perfin in’adressa dad e-
mail. Cun quei sai jeu se-
gloriar. Mo privat? Puspei
nuot! Quei vul gir che du-
ront tut miu temps liber
saiel jeu semplamein buca
«far il surfen», far il «jet-
ten», far il «downloaden»
ed era buca far il «mai-
len». Primitiv, gie quasi
schi primitiv sco mia
pegna scalegl che «va» cun
lenna enstagl dad ieli ni
forza electrica.

Jeu sai. Plaunsiu matei
ch’ei vegn critic per

mei. Sche «Big brother»
ha fatg persenn ch’ei va
aunc adina entuorn in
model schi antiquau, lu
vegn quel prest a citar
mei. Strusch da quintar
ch’jeu possi quellaga tras
la controlla. Las alternati-
vas ein relativamein re-
strenschidas. U semidar
radicalmein, ni riscar da
setschentar sil fier veder.
Cun fetg bia cletg savess
jeu forsa aunc mitschar
dalla liquidaziun totala e
vegnir duvraus sco object
da perscrutaziun (model
relict da temps vargai) ni
sco schliet exempel.

■ GLOSSA

Ord moda

